
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

Bogʻlanish uchun telefon: 

(99) 602-09-84 (telegram). 

Annotatsiya. Maqolada inklyuziv tafakkur fenomeni zamonaviy jamiyatning yangi falsafiy paradigmasi sifatida 
tahlil qilinadi. Inklyuziv tafakkur inson va jamiyatning xilma-xillikni ogʻish emas, balki qadriyat sifatida qabul 
qilish qobiliyati sifatida izohlanadi. Muallif inklyuziyaning falsafiy, madaniy va axloqiy asoslarini tahlil qilib, uning 
insonparvar dunyoqarash va ishtirok madaniyatini shakllantirishdagi oʻrnini ochib beradi. 

DOI: https://doi.org/10.47390/SPR1342V5SI9Y2025N37 

Kirish. XXI asr insoniyat tarixida chuqur oʻzgarishlar davri sifatida namoyon boʻlmoqda. 

Texnologik yuksalish, globalizatsiya, madaniyatlararo muloqot kengayishi bilan bir qatorda, 

ijtimoiy tafovutlar, diskriminatsiya, kamsitish holatlari ham dolzarb muammo boʻlib qolmoqda. 

Shu jarayonda inklyuziv tafakkur tushunchasi — insoniyatning oʻzaro hurmat, bagʻrikenglik 

va adolat asosidagi yangi tafakkur shakli sifatida maydonga chiqmoqda. Zamonaviy 

jamiyatning rivojlanish bosqichlarida inson salohiyatini toʻliq roʻyobga chiqarish, ijtimoiy 

tenglikni taʼminlash va har bir fuqaroning hayotda faol ishtirok etishini taʼminlash tobora 

muhim ahamiyat kasb etmoqda [1]. Bu jarayonda inklyuziv tafakkur asosiy omil sifatida 

namoyon boʻlmoqda. Inklyuziv tafakkur — bu nafaqat barcha insonlarning huquq va 

imkoniyatlarini tan olish, balki ularni amaliy hayotda toʻliq aks ettirishga yoʻnaltirilgan fikrlash 

shaklidir. Barqaror rivojlanish gʻoyasi insoniyat taraqqiyotining yangi mezonlarini belgilab 

bergan boʻlsa, inklyuziv tafakkur esa bu mezonlarning hayotga tatbiq etilishida falsafiy asos 

boʻlib xizmat qiladi [2]. Chunki inklyuzivlik — bu shunchaki siyosiy yoki ijtimoiy tushuncha 

emas, balki jamiyat ongida chuqur ildiz otgan, doimiy yangilanish va hamjihatlikka asoslangan 

fikr yuritish uslubidir. 

https://doi.org/10.47390/SPR1342V5SI9Y2025N37

Asosiy qism. Ijtimoiy tizimning rivojlanishi jamiyat aʼzolari ongida yangi hodisalarning 

vujudga kelishini taʼminlamoqda. Shunday hodisalardan biri ijtimoiy inklyuziya 

konsepsiyasidir. Taʼlim ijtimoiy pedagogik hodisa sifatida ushbu konsepsiyaning taʼsirida 

rivojlanadi. Bugungi kunda Oʻzbekiston taʼlim tizimida tub oʻzgarishlar vujudga kelmoqda. 

Taʼlimning barcha aspektlari kabi inklyuziv taʼlim ham davlat siyosatining ajralmas qismiga 

aylandi. Buni Oʻzbekiston Respublikasining yangi tahrirdagi Konstitutsiyasida oʻquvchilarga 

inklyuziv taʼlim berish kafolatlanganligida ham koʻrish mumkin. Chunonchi Konstitutsiyaning 

50-moddasida: “Taʼlim tashkilotlarida alohida taʼlim ehtiyojlariga ega boʻlgan bolalar uchun 

inklyuziv taʼlim va tarbiya taʼminlanadi”. Bu birinchi navbatda oʻquvchilarni ijtimoiy muhitga 

moslashtirish, ular uchun qulay faoliyat koʻrsatish imkoniyatini kengaytirish bilan bogʻliq. 

Buning uchun taʼlim muassasasi rahbarlari hamda oʻqituvchilarning dunyoqarashini sifat 

jihatdan oʻzgartirish, ota-onalar bilan keng koʻlamli targʻibot ishlarini amalga oshirishni talab 

qiladi. Maʼnaviy-axloqiy qadriyatlar negizida amalga oshirilayotgan ijtimoiy oʻzgarishlar 

taʼlimning metodologik asoslarini oʻzgartirish, u haqida yangicha tafakkur yuritish 

mexanizmlarini vujudga keltirishni taqozo qilmoqda. Inklyuziya insonparvarlikka asoslangan 

yondashuv sifatida oʻzining rivojlanish dinamikasiga ega. Oʻtgan XX asrning 90-yillaridayoq 

“Taʼlim barcha uchun umumjahon deklaratsiyasi”da Jomten tomonidan inklyuziyaga 

kirishishning umumiy qoidalari aniqlangan edi. Alohida ehtiyojli bolalar uchun Ispaniyaning 

Salamanka shahrida tashkil etilgan umumjahon konferensiyasida “inklyuziv taʼlim tizimida 

ulkan islohotlarni amalga oshirishni talab qiladi” deya taʼkidlangan edi. Dakarda oʻtkazilgan 

taʼlimga bagʻishlangan umumjahon forumida alohida ehtiyojli bolalar guruhining 

muammolarini bartaraf etishni taʼlim tizimi ichida amalga oshirish haqidagi chaqiriq 

yangragan. 2005-yilga kelib inklyuziv taʼlimning 5 ta yoʻnalishi ajratilib koʻrsatildi. 

Bugungi kunga kelib Oʻzbekiston Davlati ham alohida taʼlim ehtiyoji boʻlgan bolalarga 

teng huquqlilik asosida uzluksiz taʼlimni amalga oshirishning huquqiy meʼyoriy asoslarini 

yaratishga muvaffaq boʻldi. Shu bilan bir qatorda inklyuziv taʼlim infrastrukturasini vujudga 

keltirish sohasida keng koʻlamli ishlar amalga oshirilmoqda. Inklyuziv taʼlimni amalga oshirish 

bilan bogʻliq holda taʼlimni isloh qilish uning qonuniyatlari va prinsiplariga oʻzgartirishlar 

kiritish ushbu jarayon subyektlari uchun qiyinchiliklar tugʻdiradi. Inklyuzivlik prinsipi 

taʼlimning yangi paradigmasini vujudga keltirib uning insonparvarlik funksiyasini 

kengaytiradi. Bu gʻoya pedagogik jarayonga aloqador har bir shaxsni boshqa subyektlar bilan 

oʻzaro hamkorlikka kirishishga undaydi. Pedagoglar va taʼlim jarayonining boshqa 

ishtirokchilari inklyuziyaga mansub oʻquvchilar bilan muloqotda ochiq, ulardagi oʻzgarishlarni 

koʻra olish layoqatiga ega, ularning oʻziga xosligi va boshqalardan farqli jihatlarini koʻra 

oladigan boʻlishlari kerak. Aynan taʼlim muassasasida inklyuziv madaniyatni shakllantirish 

uchun mazkur pedagogik-psixologik vazifalar oʻta murakkab xarakterga ega. 

Inklyuziv tafakkur insonni, jamiyatni va madaniyatni oʻzaro uygʻunlikda koʻradigan, 

“boshqani qabul qilish” tamoyiliga tayanadigan falsafiy pozitsiyadir. U insonni ijtimoiy 

tizimning markaziga qoʻyadi va har bir shaxsning mavjudligini qadrlaydi. 

Chorieva (2024) qayd etganidek, “inklyuzivlik — bu insonning imkoniyatini tan olish, 

uni ijtimoiy jarayonlarning toʻlaqonli ishtirokchisiga aylantirishdir.” Shu nuqtai nazardan, 

inklyuziv tafakkur — bu zamonaviy ijtimoiy ongning sifat bosqichi, ijtimoiy adolatning falsafiy 

poydevoridir [3]. 

Falsafiy tafakkur tarixida insonning “boshqalar bilan mavjudligi” masalasi doimo 

markazda boʻlgan [4]. Martin Heideggerning Mitsein konsepsiyasi shuni taʼkidlaydiki, inson 

mavjudligi hech qachon yakka emas, balki “boshqalar bilan” mavjudlikdir. Bu fikr Levinasning 

etik falsafasida ham davom etadi — u “Boshqaga masʼuliyat”ni inson mohiyatining asosi deb 

biladi [5]. 

Inklyuziv tafakkur ana shu gʻoyaning amaliy ifodasidir. U “men” va “boshqa” oʻrtasidagi 

farqni emas, ularning oʻzaro bogʻliqligini koʻradi [6]. Bunda insonning qadri uning jismoniy yoki 

ijtimoiy xususiyatlarida emas, balki mavjudligining oʻzida yotadi [7, 8]. 

Sharq falsafasi ham inklyuziv tafakkur gʻoyasiga yaqin. Forobiy “Fozil shahar ahlining 

qarashlari” asarida jamiyatning mukammalligi har bir insonning baxtli yashash imkoniga 

egaligida deb biladi. Bu fikr inklyuziv tafakkurning falsafiy ildizlaridan biridir: baxt — 

hamkorlik, muloqot va hurmat orqali yaratiladi [9]. 

Inklyuziv tafakkur ijtimoiy mavjudlikni qarama-qarshilik emas, balki uygʻunlik maydoni 

sifatida talqin etadi. Shunday ekan, bu tafakkur ijtimoiy muvozanat, barqarorlik va axloqiy 

uygʻunlikning asosidir. 

Aksiologiya — bu qadriyatlar haqidagi fan. Inklyuziv tafakkurning aksiologik mazmuni 

inson qadr-qimmatini eng oliy qadriyat sifatida tan olishdir. Har bir insonning mavjudligi oʻz-

oʻzidan qadriyatdir, chunki u jamiyatning ajralmas boʻlagidir. 

Inklyuziya qadriyat sifatida insoniylik, bagʻrikenglik va hamjihatlikni oʻz ichiga oladi. 

Bunday qadriyatlar faqat huquqiy hujjatlar bilan emas, balki maʼnaviy-madaniy amaliyot bilan 

mustahkamlanadi. 

Chorieva (2025) shunday deydi: “Inklyuziv taʼlim — bu jamiyatning oʻzini oʻzgartirish 

jarayonidir, chunki u nafaqat oʻquvchi, balki oʻqituvchi va butun ijtimoiy ongni yangilaydi. 

Inklyuziv qadriyatlar shaxsiy manfaatdan koʻra, umumiy manfaatni ustun qoʻyishni, 

“boshqaning dardini oʻz dardingdek his qilish” madaniyatini shakllantiradi. Bu esa jamiyatda 

ishonch, hamkorlik va ijtimoiy birdamlikni mustahkamlaydi [10]. 

BMT tomonidan ilgari surilgan “Hech kim orqada qolmasin” tamoyili inklyuziv 

tafakkurning global ifodasidir. Bu gʻoya shunchaki ijtimoiy siyosat emas, balki butun 

insoniyatning axloqiy yoʻnalishidir. Gans Jonas (1984) oʻzining “Masʼuliyat etikasi” asarida 

insoniyatni “kelajak avlodlar oldidagi burch” nuqtai nazaridan tahlil qilgan. Uningcha, 

texnologik rivojlanish faqat insoniy qadriyatlar bilan uygʻunlashgandagina haqiqiy 

taraqqiyotga olib keladi. 

Demak, inklyuziv tafakkur barqaror rivojlanishning axloqiy tayanchidir. Chunki u faqat 

bugungi avlod uchun emas, balki kelajak uchun ham javobgarlikni nazarda tutadi. Insonning 

ekologik, ijtimoiy va maʼnaviy uygʻunlikda yashashi — barqaror jamiyatning mezonidir. 

Oʻzbekiston misolida aytganda, “Yangi Oʻzbekiston taraqqiyot strategiyasi” doirasida 

qabul qilingan inklyuziv yondashuv — ayollar, yoshlar, nogironlar, ijtimoiy himoyaga muhtoj 

shaxslar uchun teng imkoniyatlar yaratish — bu milliy inklyuziya falsafasining amaliy 

ifodasidir. 

Taʼlim inklyuziv tafakkurni shakllantirishning eng muhim ijtimoiy institutidir. Taʼlim 

nafaqat bilim beradi, balki axloqiy qadriyatlarni, hurmat, bagʻrikenglik va hamjihatlikni 

singdiradi. 

Inklyuziv taʼlim muhitida har bir oʻquvchi oʻz qobiliyatini erkin namoyon etish imkoniga 

ega boʻladi. Bu jarayon orqali inson oʻzini jamiyatning faol aʼzosi sifatida his qiladi. Shu yoʻl bilan 

jamiyatda axloqiy yetuklik, oʻzaro eʼtibor va ijtimoiy barqarorlik qaror topadi. 

Madaniyat esa inklyuziv tafakkurning amaliy maydonidir. U tilda, sanʼatda, folklorda, 

adabiyotda, kundalik xulq-atvorda ifodalanadi. Inklyuziv madaniyat har bir insonni qadrlaydi, 

milliy birlikni kuchaytiradi va ijtimoiy moʻtadillikka hissa qoʻshadi. 

Insonparvarlik (gumanizm) — inklyuziv tafakkurning maʼnaviy asosi. U insonni oʻz 

taqdirining subyekti sifatida tan oladi. Bunday yondashuv jamiyatda “inson uchun yashash” 

falsafasini shakllantiradi. 

Inklyuziv tafakkur insonparvarlikni amalda namoyon etadi: boshqani tushunish, 

yordam berish, ishonch bildirish, bagʻrikenglik va muloqot — bularning barchasi jamiyatni 

mustahkamlaydi. 

Shunday qilib, inklyuziv tafakkur — bu insoniyatni “birlashish orqali kuchli boʻlish” sari 

yetaklovchi falsafiy konsepsiyadir. 

Alohida taʼlim ehtiyojiga ega boʻlgan bolalarga nisbatan boshqacha nutqi nazardan turib 

yondashish ularning xatti harakatlarini cheklashga sabab boʻladi. Bunday bolalar oʻzlarini 

yolgʻiz, kamsitilganday his etadilar. Ular oʻz imkoniyatlarini namoyon qilishga tortinadilar.  

Inklyuziya gʻoyasi bolaning oʻzi taʼlim tizimiga qoʻshilishini anglatmaydi, balki taʼlim 

tizimining oʻzi alohidalikka ega boʻlgan har bir bolani jalb etishga tayyor boʻlishi kerak. Chunki 

har bir bolada maktabdagi taʼlim maydoniga qoʻshilish imkoniyati mavjud. Inklyuziv 

xarakterdagi taʼlim muhitini shakllantirish turli tumanlikka ega boʻlgan oʻquvchilarga nisbatan 

munosabatning oʻzgarishi bilan bogʻliq. Bunda oʻquvchilarning individualligi, oʻziga xosligiga 

eʼtibor qaratiladi. Ijtimoiy shakllarni izlashdagi hamjihatlik, oʻquv jarayonida ularga oʻzaro 

yordam berish va qoʻllab quvvatlash muhim ahamiyatga ega. Taʼlimda inklyuziv yondashuvni 

amalga oshirish shunisi bilan alohida dolzarblik kasb etmoqdaki, u bolalar uchun oʻziga xos 

ahamiyatga ega. Mazkur jarayonda oʻquvchilar akademik bilimlarni oʻzlashtiradilar, oʻz 

layotqatlarini toʻla qonli tarzda namoyon etadilar va ijtimoiylashadilar hamda jamiyat hayotiga 

muvaffaqiyatli moslashadilar. Inklyuzivlikning tabiatini tushunish uchun uning bolalarni 

dinamik tarzda rivojlantiruvchi jarayon ekanligini har tomonlama chuqur anglash lozim. Bu 

gʻoya YuNESKO hujjatlarida ham oʻz ifodasini topgan. Inklyuziya prinsipining asosini 

jamiyatdagi ijtimoiy-siyosiy, madaniy, koʻp madaniyatlilik muhiti hamda rivojlanish jarayoni 

tashkil etadi. 

Inklyuziv tafakkur zamonaviy jamiyatning falsafiy, maʼnaviy va axloqiy zaruriyatidir. U 

insonni qadriyat sifatida tan olish, har bir shaxsning imkoniyatini eʼtirof etish, ijtimoiy 

hamjihatlikni mustahkamlash gʻoyalariga tayanadi. 

Inklyuziv tafakkurga ega jamiyat — bu insonparvar, adolatli va barqaror jamiyatdir. 

Bunday tafakkur insoniyatni nafaqat ijtimoiy, balki axloqiy jihatdan ham yangi bosqichga olib 

chiqadi. Inklyuziv tafakkur kishilar oʻrtasidagi tafovutlarni inkor etmasdan, balki ularni 

qadrlash va ijobiy kuch sifatida baholashga undaydi. Bu esa jamiyatda har bir inson oʻzini erkin 

his qilishi, jamiyat ishlarida faol ishtirok etishi uchun qulay sharoit yaratadi. Bunday fikr 

yuritish demokratik qadriyatlarning amaliy ifodasi sifatida barqarorlikni taʼminlaydi. 

Jamiyatda inklyuziv tafakkurni shakllantirish orqali ijtimoiy adolatga erishish mumkin. 

Chunki u nafaqat zaif qatlamlarni qoʻllab-quvvatlashga, balki ularning rivojlanishiga imkon 

berishga yoʻnaltirilgan. Bu oʻz navbatida, ijtimoiy ziddiyatlar, tengsizlik va chetlab oʻtish 

holatlarining oldini oladi. 

Inklyuziv tafakkur nafaqat siyosiy yoki ijtimoiy sohada, balki taʼlim, sogʻliqni saqlash, 

bandlik va boshqa muhim jabhalarda ham oʻz aksini topadi. Masalan, taʼlim tizimida har bir 

bolaga shaxsiy yondashuv asosida bilim berish, imkoniyati cheklangan bolalar uchun 

integratsiyalashgan sharoit yaratish inklyuziv yondashuvning amaliy koʻrinishlaridandir. 

Bundan tashqari, iqtisodiy rivojlanishda ham inklyuziv tafakkur muhim rol oʻynaydi. Inklyuziv 

iqtisodiyot — bu barcha qatlamlarning iqtisodiy jarayonlarga jalb etilishi, ularning ehtiyoj va 

manfaatlari hisobga olinishi demakdir. Bu esa barqaror va muvozanatli iqtisodiy oʻsishga olib 

keladi. Falsafiy jihatdan olib qaraganda, inklyuziv tafakkur insonni olam markaziga qoʻyadi. U 

har bir insonni yagonaligi va betakrorligi bilan qadrlaydi. Bu tafakkur insonning ichki dunyosi, 

qadr-qimmati va ehtiyojlarini tushunishga asoslanadi, shu sababli ham u jamiyatning maʼnaviy 

poydevorini mustahkamlovchi kuchdir. 

Xulosa. Inklyuziv tafakkur barqaror rivojlanishning chinakam asosi sifatida, har bir 

insonning jamiyatdagi oʻrnini eʼtirof etadi va ularning faol ishtirokini ragʻbatlantiradi. Bu orqali 

jamiyatdagi birdamlik, ijtimoiy hamjihatlik va oʻzaro hurmat muhitini kuchaytirish mumkin 

boʻladi. Bugungi global muammolar — ekologik inqiroz, qashshoqlik, migratsiya, tengsizlik kabi 

muammolarga inklyuziv yondashuvisiz yechim topib boʻlmaydi. Inklyuziv tafakkur ushbu 

muammolarga kompleks va insoniy nuqtai nazardan qarash imkonini beradi. Xulosa qilib 

aytganda, inklyuziv tafakkur nafaqat jamiyat rivojining yoʻnalishini belgilab beruvchi, balki 

uning barqarorligini taʼminlovchi fundamental falsafiy asosdir. Bunday tafakkurni 

ommalashtirish va hayotga tatbiq etish orqali har bir fuqaro uchun adolatli, teng va barqaror 

kelajakni qurish mumkin. 

